
КОМИ РЕСПУБЛИКАЛӦН ОЛАНПАС

"Административно-мутасса да муниципальнӧй тэчаслысь могъяс збыльмӧдан пӧрадок йылысь, Коми Республикаын географическӧй да мукӧд объект ним йылысь" Коми Республикаса Оланпасӧ вежсьӧм пыртӧм йылысь
Примитӧма Коми Республикаса
Каналан Сӧветӧн

     


   2015 вося ӧшым тӧлысь 17 лунӧ
1 статья. Пыртны "Административно-мутасса да муниципальнӧй тэчаслысь могъяс збыльмӧдан пӧрадок йылысь, Коми Республикаын географическӧй да мукӧд объект ним йылысь" Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2007, 3 №, 4732 ст.; 4 №, 4774 ст.; 12 №, 5350 ст.; 2008, 11 №, 617 ст.; 2009, 7 №, 79 ст.; 2010, 24 №, 575 ст.; 2011, 48 №, 1370 ст.; 2012, 63 №, 1544 ст.; 2013, 11 №, 222 ст.; 2014, 33 №, 680 ст.) татшӧм вежсьӧм:

25 статья гижны тадзи:

"25 статья. Коми Республика мутасын меститчӧм 



географическӧй объектъяслы нимъяс сетӧм 



либӧ татшӧм объектъяслы выль ним 



сетӧм йылысь вӧзйӧмъяс видлалан, 



лӧсялана мутасъясын олысьясӧс 



колана рӧскодъяс йылысь юӧртан 



да индӧм вӧзйӧмъяс йылысь 



олысьяслысь видзӧдлас тӧдмалан пӧрадок
1. Нимын, кутшӧмӧс сетӧны географическӧй объектлы, колӧ петкӧдлыны географическӧй объектлысь, инлысь, кӧні меститчӧма тайӧ объектыс, медся тӧдчана признакъяссӧ, меставывса войтыр олӧмысь да уджысь историческӧй, культурнӧй, овмӧсса, бытӧвӧй да мукӧд аслыспӧлӧслунсӧ, мед сійӧ эз артмы куимысь унджык кывйысь, мед позис кокниа артмӧдны производнӧй кывъяс да кокниа пырис тайӧ мутаслӧн географическӧй объект нимъяслӧн ӧнія системаӧ.

2. Географическӧй объектъяслы позьӧ сетны нимсӧ йӧзлысь, кодъяс веськыда участвуйтісны географическӧй объектъяс восьтӧмын, туялӧмын, тӧдмалӧмын либӧ географическӧй объектъяс подув вылын. Нималана канму да ӧтйӧза уджалысьяслысь, наукаӧс да культураӧс петкӧдлысьяслысь да мукӧд йӧзлысь, кодъяслӧн эм канму водзын заслугаяс, нимъяссӧ вермӧны сетны кулӧм бӧрас географическӧй объектъяслы, кутшӧмъяслӧн абу нимыс.

3. Административно-мутасса юкӧнын (административно-мутасса единицаын) ӧткымын ӧткодь географическӧй объектлы ӧти и сійӧ жӧ ним сетны оз позь.

4. Географическӧй объектлы выль ним сетны позьӧ сэк, кор:

1) кык либӧ унджык ӧткодь географическӧй объектлӧн нимъясыс административно-мутасса юкӧнын (административно-мутасса единицаын) ӧткодь, мый сьӧктӧдӧ овмӧсса либӧ мукӧд удж вӧчӧм;

2) географическӧй объектсӧ пасйӧма аббревиатураӧн, номерӧн либӧ кывтэчасӧн, кутшӧмъяс мунӧны географическӧй объектъяслӧн ним пыдди, но збыль вылас оз лоны наӧн;

3) географическӧй объектлысь нимсӧ Россия Федерацияса канму кыв вылын либӧ коми кыв вылын ӧнія гижанногыс оз лӧсяв роч орфография либӧ коми кыв орфография правилӧяслы да индӧм кывъяс вылын географическӧй объектъяслӧн нимъясӧн вӧдитчан традицияяслы;

4) сетӧны выль ним, медым торъя географическӧй объектъяслы бӧр сетӧны нимъяссӧ, кутшӧмъяс водзджыксӧ да ӧні бура тӧдсаӧсь.
5. Географическӧй объектлы ним сетӧм либӧ географическӧй объектлы выль ним сетӧм могысь Коми Республикаса Каналан Сӧветӧ водзмӧстчысьяс, кодъяслысь лыддьӧгсӧ урчитӧма тайӧ Оланпаслӧн 12 статьяса 2 юкӧнӧн, сетӧны татшӧм документъяс:

1) географическӧй объектлы ним сетӧм йылысь либӧ географическӧй объектлы выль ним сетӧм йылысь вӧзйӧм (водзӧ – вӧзйӧм), кытчӧ пырӧны татшӧм положениеяс:

а) вӧзйӧмлысь коланлунсӧ подулалӧм;

б) географическӧй объектлӧн сикас да меститчанін йылысь тӧдмӧгъяс сылӧн шӧр чутлысь географическӧй координатаяс да административно-мутасса единицалысь ним индӧмӧн, кӧні меститчӧма географическӧй объект;

в) географическӧй объектлӧн вӧзъяна ним коми да роч кывъяс вылын подулалӧмӧн;

г) географическӧй объектлӧн меставывса войтыр пӧвстын бергалысь нимъяс (найӧ кӧ эмӧсь);

д) тайӧ административно-мутасса юкӧнын географическӧй объектъяслӧн ӧткодь нимъяс да ӧткодь кыввужъя нимъяс йылысь тӧдмӧгъяс;

е) водзмӧстчысь да (либӧ) ӧтйӧза ӧтувъяс, юридическӧй кывкутысьяс, граждана йылысь тӧдмӧгъяс, кодъяс вӧзйисны водзмӧстчысьлы географическӧй объектлысь ним;

ж) пошта связь объектъяслӧн, кӧрт туй станцияяслӧн эмлун да сылӧн ним йылысь тӧдмӧгъяс каръяслы да мукӧд олан пунктлы ним сетігӧн;

з) йӧзлӧн олӧм да уджалӧм йылысь дженьыд справкаяс сэк, кор географическӧй объектъяслӧн нимъяс пыдди вӧзйӧны тайӧ статьялӧн 2 юкӧнын индӧм йӧзлысь нимъяс;

2) географическӧй объектлы ним сетӧм вылӧ либӧ географическӧй объектлы выль ним сетӧм вылӧ колана рӧскод арталӧм (водзӧ – колана рӧскод).

6. Сэк, кор сетӧм документъясыс оз лӧсявны корӧмъяслы, кутшӧмъясӧс индӧма тайӧ статьялӧн 5 юкӧнын, Коми Республикалӧн Каналан Сӧветса Веськӧдлысь бӧр бергӧдӧ найӧс водзмӧстчысьлы вылынджык индӧм документъяслӧн Коми Республикаса Каналан Сӧветӧ воан лунсянь 10 лун чӧжӧн бӧр бергӧдан помкаяс индӧмӧн. Помкаяс бырӧдӧм бӧрын, кутшӧмъяс лоисны бӧр бергӧдӧмлы подулӧн, водзмӧстчысь вермӧ выльысь мӧдӧдны документъяссӧ урчитӧм пӧрадокын.

7. Олысьясӧс вӧзйӧм да колана рӧскод йылысь юӧртӧм могысь  документъяссӧ, кутшӧмъяс лӧсялӧны корӧмъяслы, мый индӧма тайӧ статьялӧн 5 юкӧнын, налӧн воан лунсянь 10 лун чӧжӧн йӧзӧдӧны "Ӧтуввез" юӧртан да телекоммуникационнӧй везйын Коми Республикаса Каналан Сӧветлӧн официальнӧй сайт вылын (водзӧ – официальнӧй сайт). 

8. Вӧзйӧм вылӧ олысьяслысь видзӧдлас тӧдмалӧны юӧр арталӧмӧн да ӧтувтӧмӧн, кутшӧмӧс босьтӧма лӧсялана мутасын олысьяслысь, кодъяс участвуйтісны индӧм видзӧдлас тӧдмалӧмын (водзӧ – олысьяслысь видзӧдлас тӧдмалӧм йылысь юӧр). Олысьяслысь видзӧдлас тӧдмалӧм йылысь юӧрыс мӧдӧдсьӧ Коми Республикаса Каналан Сӧветӧ гижӧмӧн либӧ электроннӧя да быть кутӧ ас пытшкас вӧзйӧмкӧд сӧгласлун (либӧ сӧгластӧмлун) йылысь позиция.

9. Тайӧ статьялӧн 5 юкӧнын индӧм документъяс воан лунсянь 10 лун чӧжӧн Коми Республикалӧн Каналан Сӧветса Веськӧдлысь мӧдӧдӧ найӧс кывкӧртӧдъяс сетӧм вылӧ Коми Республикаса Юралысьлы да Коми Республикаса Юралысь бердын республиканскӧй термино-орфографическӧй комиссияӧ, а сідзжӧ индӧ Коми Республикаса Каналан Сӧветлысь орган лӧсялана мутасын олысьяслысь вӧзйӧм йылысь видзӧдлас тӧдмалӧм серти удж котыртӧм вылӧ (водзӧ – уполномочитӧм орган).

10. Коми Республикаса Юралысьлысь да Коми Республикаса Юралысь бердын республиканскӧй термино-орфографическӧй комиссиялысь кывкӧртӧдъяссӧ мӧдӧдӧны Коми Республикаса Каналан Сӧветӧ на дорӧ тайӧ статьялӧн 5 юкӧнын индӧм документъяс воан лунсянь 30 лун чӧжӧн.
11. Уполномочитӧм орган тайӧ статьялӧн 5 юкӧнын индӧм документъяс воан лунсянь 20 лунысь оз сёрджык кадколастӧ урчитӧ да индӧ официальнӧй сайт вылын олысьяслысь видзӧдлас тӧдмалӧм йылысь юӧр примитан кадколаст. 

12. Тайӧ статьялӧн 11 юкӧнын индӧм юӧр примитны помалан лунсянь 30 лун чӧжӧн уполномочитӧм орган видлалӧ да ӧтувтӧ олысьяслысь видзӧдлас тӧдмалӧм йылысь босьтӧм юӧр, урчитӧ вӧзйӧм йылысь лӧсялана мутасын олысьяслысь видзӧдлас тӧдмалан бӧртасъяс, мый подув вылын оформитӧ сёрнигижӧд.

13. Сёрнигижӧдын индӧны:

1) лӧсялана мутасын олысьяслысь лыд, кодъяс участвуйтісны вӧзйӧм йылысь видзӧдлас тӧдмалӧмын; 

2) вӧзйӧм "вӧсна" да "паныд" сетӧм гӧлӧс лыд;

3) вӧзйӧм йылысь лӧсялана мутасын олысьяслысь видзӧдлас тӧдмалан ӧтувъя бӧртасъяс.

14. Вӧзйӧмыс лыддьыссьӧ вынсьӧдӧмаӧн, кор сы дор сувтісны индӧм вӧзйӧм йылысь олысьяслысь видзӧдлас тӧдмалӧмын участвуйтысь олысьяс лыдысь джынсьыс унджыкӧн.

15. Сёрнигижӧдӧ пыртӧм бӧртасъяс, Коми Республикаса Юралысьлӧн да Коми Республикаса Юралысь бердын республиканскӧй термино-орфографическӧй комиссиялӧн кывкӧртӧдъяс подув вылын уполномочитӧм орган сёрнигижӧд оформитан кадпассянь 5 лун чӧжӧн:

1) йӧзӧдӧ официальнӧй сайт вылын вӧзйӧм йылысь олысьяслысь видзӧдлас тӧдмалан бӧртасъяс йылысь юӧр; 

2) примитӧ помшуӧм вӧзйыны Коми Республикаса Каналан Сӧветлы вынсьӧдны вӧзйӧмсӧ либӧ вештыны вӧзйӧмсӧ.

16. Тайӧ статьялӧн 15 юкӧнса 2 пунктын индӧм помшуӧм подув вылын уполномочитӧм орган пыртӧ Коми Республикаса Каналан Сӧветлӧн  матысса чукӧртчылӧм вылын видлалӧм вылӧ вӧзйӧм вынсьӧдӧм йылысь либӧ вӧзйӧм вештӧм йылысь Коми Республикаса Каналан Сӧветлӧн шуӧмлысь бала, мый дорӧ пуктӧны:

1) документъяс, кутшӧмъясӧс индӧма тайӧ статьялӧн 5 юкӧнын;

2) уполномочитӧм органлӧн сёрнигижӧдысь да помшуӧм копияяс;

3) Коми Республикаса Юралысьлӧн да Коми Республикаса Юралысь бердын республиканскӧй термино-орфографическӧй комиссиялӧн кывкӧртӧдъяс.

17. Коми Республикаса Каналан Сӧвет пӧрадокын, кутшӧмӧс урчитӧма Коми Республикаса Каналан Сӧветлӧн Уджаланартӧн, видлалӧ Коми Республикаса Каналан Сӧветлӧн шуӧмлысь пыртӧм бала.

18. Кор Коми Республикаса Каналан Сӧвет примитӧ вӧзйӧм вынсьӧдӧм йылысь Коми Республикаса Каналан Сӧветлысь шуӧм, тайӧ вӧзйӧмсӧ да тайӧ статьялӧн 5 юкӧнын индӧм документъяссӧ вылынджык индӧм шуӧм примитан лунсянь 15 лун чӧжӧн Коми Республикаса Каналан Сӧвет мӧдӧдӧ экспертиза вылӧ уполномочитӧм олӧмӧ пӧртысь власьт федеральнӧй органӧ.

19. Кор Коми Республикаса Каналан Сӧвет вештӧ вӧзйӧмсӧ, индӧм вӧзйӧмыс вермӧны выльысь пыртны Коми Республикаса Каналан Сӧветӧн видлалӧм вылӧ пӧрадокын, кутшӧмӧс урчитӧма тайӧ статьяӧн да Коми Республикаса Каналан Сӧветлӧн Уджаланартӧн, Коми Республикаса Каналан Сӧветлысь сійӧс вештӧм йылысь шуӧм примитан лунсянь воысь оз водзджык.

20. Уполномочитӧм орган вӧзйӧм вынсьӧдӧм йылысь либӧ вӧзйӧм вештӧм йылысь Коми Республикаса Каналан Сӧветлысь шуӧм примитан лунсянь 15 лун чӧжӧн гижӧмӧн юӧртӧ водзмӧстчысьлы вӧзйӧм видлалан бӧртасъяс йылысь, а сідзжӧ йӧзӧдӧ вӧзйӧм видлалан бӧртасъяс йылысь юӧр официальнӧй сайт вылын.".

2 статья. Тайӧ Оланпасыс вынсялӧ сійӧс официальнӧя йӧзӧдӧм бӧрын дас лун кольӧм мысти.

Коми Республикаса Юралысьлысь 

могъяс недыр олӧмӧ пӧртысь 
 
 

              С.А. Гапликов 

Сыктывкар 

2015 вося ӧшым тӧлысь 28 лун 

Кожевина 9032 пас
